
Apakah kegunaan Mioliv
Mioliv digunakan untuk simptom loya
dan muntah.

Bagaimana Mioliv berfungsi

Mioliv adalah ubat antiemetik. la
berfungsi dengan menghalang
penghantaran bahan kimia dalam otak
yang menyebabkan rasa loya dan muntah,
serta meningkatkan pergerakan atau
pengecutan perut dan usus, yang
membolehkan makanan bergerak dengan
lebih mudah melalui perut.

Sebelum mengambil Mioliv

Bila tidak boleh mengambil

Jangan ambil ubat ini jika anda:

e mangambil mana-mana ubat berikut:
clarithromycin (antibiotik).

e anda alah kepada Mioliv atau
sebarang bahan yang disenaraikan di
hujung risalah ini.

e anda mempunyai tumor di kelenjar
pituitari yang dikenali prolaktinoma,
perut dan usus berdarah, tersumbat
atau berlubang.

o Digunakan untuk mencegah muntah
selepas pembedahan atau untuk
penggunaan jangka panjang.

Sebelum mula mengambil

Sila beritahu doktor atau ahli farmasi

sekiranya:

e anda hamil atau bercadang untuk
hamil. Ubat ini boleh digunakan
semasa hamil hanya jika diperlukan.

e anda mempunyai atau pernah
mengalami penyakit hati

Jika_ mengambil ubat-ubat lain

Sesetengah ubat dan Mioliv boleh

bertindak balas antara satu sama lain. Ini

termasuk:

o Ubat antikolinergik, yang digunakan
untuk merawat kekejangan perut

e Antacids, ubat-ubatan untuk merawat
pedih ulu hati

e Antisecretory medicines

e  Clarithromycin (antibiotik)

Sila beritahu doktor atau ahli farmasi jika
anda sedang atau kebelakangan ini
mengambil ubat lain. Ini termasuk
sebarang ubat tanpa preskripsi.

Cara menggunakan Mioliv

Berapa banyak harus digunakan
Mengambil jumlah Mioliv yang paling
rendah yang sesuai untuk anda dan anda
tidak boleh mengambilnya lebih lama
daripada yang diperlukan. Walaupun
jumlah Mioliv yang biasanya anda perlu
ambil diterangkan di bawah, doktor anda
mungkin melaraskan dos anda mengikut
keperluan peribadi anda.

Mioliv paling berkesan jika diambil 15-30
minit sebelum makan.

Dewasa dan remaja (berumur 12 tahun ke
atas) dengan berat 35kg atau lebih;
kanak-kanak dengan berat 35kg atau
lebih:

Ambil 1 biji 3 hingga 4 Kkali sehari.
Jangan ambil lebih daripada 4 biji sehari
(40mg/hari).

Bayi dan kanak-kanak berumur kurang
daripada 12 tahun dan berat kurang
daripada 35kg:

Keberkesanan Mioliv belum diketahui
pada bayi dan kanak-kanak di bawah
umur 12 tahun dengan berat badan <35kg.

Bila perlu digunakan
Mioliv paling berkesan jika diambil 15
hingga 30 minit sebelum makan.

Berapa lama perlu digunakan

Teruskan penggunaan ubat ini untuk
tempoh masa yang ditetapkan oleh doktor
anda.

Jika terlupa menggunakan

Jika sudah dekat waktu dos seterusnya,
tinggalkan dos yang terlupa dan ambil dos
seterusnya mengikut jadual biasa.

Jika tidak, ambil dos yang tertinggal
sebaik sahaja anda teringat dan kemudian
kembali mengambil ubat anda seperti
biasa.

Jangan gandakan dos untuk menggantikan
dos yang tertinggal. Ini mungkin
meningkatkan peluang anda mendapat
kesan sampingan yang tidak diingini.

Jika anda sukar mengingati masa untuk
mengambil ubat anda, minta petua
daripada ahli farmasi anda.

Jika mengambil berlebihan (terlebih dos)
Jika anda fikir anda atau orang lain
mungkin terlebih mengambil Mioliv,
hubungi doktor anda untuk mendapatkan
nasihat atau pergi ke bahagian kecemasan
hospital yang terdekat dengan segera. Ini
mesti dilakukan walaupun tiada sebarang
tanda ketidakselesaan atau keracunan.

Anda mungkin memerlukan rawatan
perubatan segera.

Sesetengah  simptom  terlebih  dos
termasuk:

e rasacemas
e pergerakan yang tidak terkawal

Semasa menggunakan Mioliv

Perkara yang harus dilakukan

e  Beritahu doktor, doktor gigi
dan ahli farmasi yang sedang
merawat anda bahawa anda
sedang mengambil Mioliv.

e Jika anda akan mula
mengambil sebarang ubat
baru, beritahu doktor dan ahli
farmasi anda bahawa anda
sedang mengambil Mioliv.

Perkara yang tidak boleh dilakukan

- Jangan memberi Mioliv kepada
sesiapa, walaupun mereka
mempunyai keadaan yang sama
seperti anda.

- Jangan menggunakan Mioliv
merawat sebarang masalah lain,
melainkan diarah oleh doktor anda

- Jangan menggunakan Mioliv bila
anda sedang menyusu anak atau
bercadang untuk menyusu anak
kecuali manfaat melebihi potensi
risiko yang dijangka

Perkara yang perlu diberi perhatian Dioxide, HPMC Compound Mix,
o Berhati-hati semasa memandu dan Colour Pigment Red.

mengendalikan mesin sehingga anda

tahu bagaimana Mioliv mempengaruhi

anda. MAL number
MALXXXXXXXXAZ

Kesan-kesan sampingan
Semua ubat boleh membawa kesan Pengilang dan Pemegang Pendaftaran
sampingan. Kadang kala kesan sampingan Produk
ini serius, tetapi selalunya tidak. Anda Xepa-Soul Pattinson (Malaysia) Sdn Bhd
mungkin memerlukan rawatan perubatan 1-5 Cheng Industrial Estate,
jika anda mendapat sesetengah kesan 75250 Melaka,
sampingan. Malaysia
Sila dapat nasihat daripada doktor dan Tarikh kemaskini RiMUP
ahli famasi untuk maklumat lanjut. 11/07/2024

Anda boleh melaporkan sebarang kesan Nombor siri
sampingan atau kesan advers ubat kepada NPRA (R2) 23/185
Pusat Pemantauan Kesan Advers Ubat

Kebangsaan  melalui  laman  web

npra.gov.my [Consumers = Reporting

Side Effects to Medicines (ConSERF) or

Vaccines (AEFD].

Cara penyimpanan dan pelupusan
Penyimpanan

Simpan dibawah suhu 30°C.

Jauhi dari kanak-kanak.

Jangan ambil ubat ini selepas tarikh luput.

Pelupusan
Ubat-ubatan tidak harus dilupuskan

melalui air buangan atau sisa isi rumah.
Sila rujuk kepada ahli farmasi anda
mengenai cara yang betul untuk
melupuskan ubat yang tidak diperlukan
lagi.  Langkah-langkah  ini  dapat
membantu melindungi alam sekitar.

Maklumat Lanjut

Rupa dan warna produk

Tablet bulat bersalut lapis, berwarna
merah jambu dengan ukiran "XS” pada
satu belah dan tanpa garis pada sebelah
yang lain.

Bahan-bahan kandungan
- Bahan aktif
Domperidone

- Bahan tidak aktif

Lactose, Microcystalline  Cellulose,
Starch, Sodium Lauryl Sulphate,
Magnesium Stearate, Colloidal Silicon




